
 
Goomeenat caddos afti katattayta akotta 

ESQXDD fantat santos/lujna/ tiya. 
 
Fantit  santos  ESQXDD  afti ishi akotta sayni 11-13  2011 dhagan sarigallah 
abayshe. Fantit santos afti ishi akottalle  sariigallah gommimte malammit 
rakhbeeti  afti ankataata kee mawco, eretriyahi buhuul kee siyaasat afaadad ni 
zoobahiyya addoodimih yiqiyyime, farhshishsha qaraar lel yakeedo tillallaase. 
 
Fantit santos malammit tanziim rakhbi sariigallah goomiimo dhiicem, tsoomactii 
kee beeda saahot ummat-hiyyaa kee dufla abeenittiyyah kinam hi sabbatah, amaa 
rakhbi sariigallah gommiimeh cawate. Ta rakhbeeti qaraar abittodde aso, ummat 
agle tenebeh dimokraasiiti badaleh takke duflah tharbats yasrawu sinni agagsa 
yeynebiinih yakdamona deece. 
 
Fantit santos ishi akottalle diktaatoor kin higdef filci, eretriyah ummatalle ullusa 
yane erecto kee arco xuge maaxinnanimille edde ossiima adii tane buhuulud wuli 
ginah, eretriyah dikti komishin lel fidin ummat agle yaysibite dikti rakhbe 
dimokrasiiti badaleh abo ed amraraddi yane waqted wuli ginah nanem hi 
sabbatah, umman ninni sawraahi dhic neskeeleh tanaba dikti uray sariigallh 
naskataatawu kee ercto le ni-ummat gargerno, umman badaleetii maxaarhoolih 
fertoh lel eretriyah dikti komishinli yekkeh yamraraddo gulguluh yanem caddose. 
 
Umman mucaaradaalih bukaako, ulah lel qawmiyat tanaaziim kee cadli qawmiyat 
essero xatta maraalih yengeleh yakhdamo kinam fanti santos afti ishi akottalle el 
fiirishe. 
 
Abayshimalle, fanti santos malammit tanziimih rakhbi sariigallah gommiimo 
saahot ummat kee dufla abeenit, ulah lel xattishim ti sekretaariyat, sanca forum, 
amay balih ummat kee doola  federaliyaati dimokrasiiti ummatiyya etiyobbiya, 
amay balih lel barmale kin ESDA kee EKXDX afcaadooko cawata qawmiyat ni 
tanziim, cadli qawmiyat essero yooqoceh abaa yane umman xibar dufla sariigalla 
geyto labcadime xato xaf ishoona deeca ishi fanko siyaasat maktab 
dimokraasiyaati araxah dooreh, yamiite waqteh takke urayi xagara yeyyeceh afti 
ishi akotta gome. 
 

Tengele duflah ni-ummat-hi xaqqee kee agagtiino naysabato kino!! 
Waree kee caadat xak 

ESQXDD sayni 14 2011 
Nim Noyyah 

 


